
SPORT TA'LIMIDA AXBOROT
BILAN BOYITILGAN 0O‘QUV
MUHITINI YARATISH

VA VIZUALIZATSIYA
VOSITALARINING DIDAKTIK
IMKONIYATLARI

Muxitdinova Nigora Mexriddinovna
Buxoro davlat pedagogika instituti 1-bosgich doktoranti

Annotatsiya: Mazkur maqolada jismoniy tarbiya va sport sohasida ta’lim jarayonlarini axborot bilan boyitish hamda
vizualizatsiya vositalaridan foydalanishning pedagogik ahamiyati tahlil gilingan. Zamonaviy ta’lim sharoitida raqamli tex-
nologiyalar, multimedia vositalari va vizual modellashtirish usullarining o‘quv jarayonidagi o‘rni asoslab berilgan. Shu-
ningdek, vizual texnologiyalar yordamida sport mashglarini o‘zlashtirish samaradorligini oshirish, talabalar motivatsiyasini
kuchaytirish va individual yondashuvni ta’'minlash masalalari yoritilgan.

jismoniy tarbiya, sport, axborotlashtirish, vizualizatsiya, pedagogik texnologiyalar, multimedia, motivatsiya,
ragamli ta’lim, kompetensiya.
Abstract: This article analyzes the pedagogical significance of enriching educational processes with information and
using visualization tools in the field of physical education and sports. The role of digital technologies, multimedia tools,
and visual modeling methods in the educational process under modern educational conditions is substantiated. The
article also highlights issues related to improving the effectiveness of mastering sports exercises through visual technol-
ogies, increasing students’ motivation, and ensuring an individual approach.

physical education, sport, informatization, visualization, pedagogical technologies, multimedia, motivation,
digital education, competence.
AHHOTaumsA: B gaHHoM cTtatbe NpoaHanv3npoBaHo neaarormyeckoe 3HadeHne MHopMaLunoHHoro oboralleHunst obpaso-
BaTEMbHbIX NPOLLECCOB B chepe hn3nyeckor KynbTypbl 1 CNOPTa, a Takke UCNonb30BaHUs cpeacTs Bu3yanmsauum. O6o-
CHOBaHa porb Ll,I/ICprBbIX TGXHOJ‘IOFVII?], MyJ'IbTVIMG,El,I/II?]HbIX cpeacTts U MeTogoB BM3yalibHOro MmoaennpoBaHua B y‘-leﬁHOM
NpoLiecce B YCIOBUSIX COBPEMEHHOIO 06pa3oBaHus. Takke OCBELLEHbI BONMPOCHI NOBbILLIEHNSI 3PEKTUBHOCTN OCBOEHMS
CMOPTUBHbIX ynpamHeHmVl C NOMOLLbIO BU3YyalibHbIX TeXHOJ'IOFI/II7|, ycuneHma motmeauunn CTygeHToB U 06ecnequ|/|;| nHan-
BUAyaribHOro nogxoaa.

umsnyeckas Kynbtypa, CrnopT, MHopmaTM3aumsi, BU3yanusauus, negarornyeckne TeXHOMorum,
MynbTUMEAna, MOTUBaLMS, LMPOBOe 0bpasoBaHne, KOMMNETEHLMS.

Bugungi kunda ta’lim tizimini ragamlashtirish va innovatsion texnologiyalarni o‘quv jarayoniga joriy
etish davlat siyosatining ustuvor yo‘nalishlaridan biri hisoblanadi. Jismoniy tarbiya va sport sohasida ham
axborot-kommunikatsiya texnologiyalaridan foydalanish ta’lim sifatini oshirish, o‘quvchilarning mustaqil fikrlash
gobiliyatini rivojlantirish hamda nazariy va amaliy bilimlarini mustahkamlashga xizmat gilmoqda. Zamonaviy
ta’lim jarayonida axborot bilan boyitilgan muhit yaratish sport ta’limining samaradorligini oshiruvchi muhim omil-
lardan biridir."

Axborot bilan boyitilgan o‘quv muhiti deganda o‘quvchilarga elektron darsliklar, multimedia tagdimotlari,
videodarslar, elektron kutubxonalar, internet resurslari va ragamli platformalar orgali bilim berish tushuniladi.
Bunday yondashuv natijasida o‘quvchilar o‘quv materiallarini an’anaviy usullarga nisbatan tezroq va sama-
raliroq o‘zlashtiradilar.2

Sport sohasida axborot texnologiyalaridan foydalanish o‘quv jarayonini tashkil etishning yangi imkoniyat-
larini yaratadi. Jumladan, elektron ta’lim platformalari orgali sport nazariyasi, anatomiya, fiziologiya va sport
pedagogikasi bo‘yicha bilimlarni mustaqil ravishda o‘rganish imkoniyati yuzaga keladi. Shu bilan birga, trener

1 Tolipov O'.Q., Usmonboyeva M.. Pedagogik texnologiyalarning tatbiqiy asoslari. — Toshkent: Fan, 2006.
2 Ishmuhamedov R.. Ta’limda innovatsion texnologiyalar. — Toshkent: Iste’dod, 2014.

va o'qgituvchilar mashg‘ulot jarayonini rejalashtirish, nazorat qilish va tahlil etishda zamonaviy dasturiy vosita-
lardan foydalanadilar.®

Zamonaviy ta’lim tizimida jismoniy tarbiya va sport sohasi shaxsni har tomonlama rivojlantirishning muhim
tarkibiy qismi sifatida e’tirof etiladi. Mazkur yo‘nalish nafagat talabalarning jismoniy salomatligini mustahkam-
lash, balki ularning irodaviy sifatlarini shakllantirish, psixologik bargarorligini ta’minlash hamda sog‘lom turmush
tarziga ongli ehtiyojni rivojlantirishda muhim pedagogik vosita hisoblanadi. Aynigsa, jismoniy tarbiya jarayoni
orqgali shaxsda intizom, mas’uliyat, o'zini boshqarish, jamoada ishlash kabi ijtimoiy ahamiyatga ega bo‘lgan
kompetensiyalar ham shakllanadi. Shu bilan birga, globallashuv va ragamli transformatsiya jarayonlari ta’lim
tizimiga tubdan yangi talablarni go‘'ymoqda.

Axborot ogimining keskin ortishi, zamonaviy texnologiyalarning keng joriy etilishi hamda ragamli muhit-
ning ustuvorlik kasb etishi natijasida an’anaviy o‘qitish yondashuvlarini gayta ko‘rib chiqish zarurati yuzaga
kelmoqgda. Bu esa jismoniy tarbiya va sport sohasida ham o‘quv jarayonini tashkil etishning yangi, innovatsion
shakl va metodlarini ishlab chiqishni talab etadi.

Bugungi kunda oliy ta’lim tizimida o‘quv jarayonini raqamlashtirish, innovatsion pedagogik texnologiyalarni
joriy etish va ta’lim sifatini oshirish ustuvor yo‘nalishlardan biri sifatida qaralmoqgda. Xususan, axborot-kommu-
nikatsiya texnologiyalaridan samarali foydalanish o‘quv jarayonining mazmunini boyitish, talabalarning o‘quv
faoliyatiga bo‘lgan qizigishini oshirish hamda ularning mustagqil ta’lim olish ko‘nikmalarini rivojlantirish imkonini
beradi.

Aynigsa, jismoniy tarbiya va sport mashg‘ulotlarida zamonaviy axborot texnologiyalarini qo‘llash harakat
faoliyatini vizual idrok etish, murakkab mashglarni bosqgichma-bosqich tushunish va ularni to‘g‘ri bajarish ko‘nik-
malarini shakllantirishda muhim ahamiyat kasb etadi. Bunday yondashuv o‘quv jarayonini yanada interaktiv,
giziqarli va samarali tashkil etishga xizmat qiladi. Shu orqali talabalar nafagat jismoniy jihatdan rivojlanadi, balki
ularning tahliliy fikrlashi, refleksiv yondashuvi hamda o'z faoliyatini baholash ko‘nikmalari ham takomillashadi.

Natijada, jismoniy tarbiya va sport sohasida axborotlashtirish hamda vizualizatsiya elementlarini joriy etish
ta’lim jarayonining sifat jihatidan yangi bosqichga ko‘tarilishiga zamin yaratadi.

Mazkur tadgiqotning dolzarbligi shundaki, jismoniy tarbiya jarayonida axborot bilan boyitish va vizualizat-
siya vositalaridan foydalanish orqali talabalar faoliyatini faollashtirish, ularning bilim va ko‘nikmalarini chuqur-
lashtirish hamda sport mashglarini ongli ravishda bajarish ko‘nikmalarini shakllantirish mumkin.

Magsadli natijaga erishish usullarini aniq tushunmaslik pedagogik ta’sirni tashkil etish va amalga oshirish
metodlarini izlashni faollashtiradi. Masalan, kompetensiyalarni shakllantirish jarayonida ishbilarmonlik o‘yinlari,
loyiha metodlari kabi faol o‘qgitish usullari keng go‘llaniladi Akhmetov S.M., Belikov V.A., Verbitskiy A.A., Golub
M.S., va boshgalar. Biroq davlat tomonidan belgilangan ta’lim maqgsadlariga erishishda sezilarli siljishlar kuzatil-
maydi. Shu munosabat bilan bilimlarni shakllantirish pedagogik zanjirini chuqur tahlil gilish va yangi imkoniyatlar
hamda zamonaviy pedagogik vositalar nugtayi nazaridan o‘qitish jarayonining o'zini qayta ko‘rib chigish zarur.

Pedagogik vositalarning yangilanishi va ta’lim imkoniyatlarining kengayishi, avvalo, uchinchi axborot inqi-
lobi bilan bog‘liq bo'lib, u global tarmoqg va kompyuter texnologiyalarining paydo bo'lishi bilan tavsiflanadi.
Agar uchinchi axborot inqgilobi birinchi (yozuvning paydo bo'lishi) va ikkinchi (kitob bosishning yuzaga kelishi)
inqiloblar bilan taggoslansa, u olib keladigan o‘zgarishlar miqyosi yanada ravshan bo‘ladi. Axborot ogimining
keskin ortishi ta’lim va tarbiya jarayonlariga sezilarli ta’sir ko‘rsatishi shubhasiz.

Birog axborot bilan to‘yintirilganlikning ortishi uning tarkibi, inson ongiga ta’siri, insonning unga javob reak-
siyasi va yoshlararo o‘zaro ta’sirni tashkil etishdagi murakkabliklar bilan ham bog‘liq. Axborot inqilobi ijobiy
imkoniyatlar bilan birga, an’anaviy ijtimoiy munosabatlarni (ota-ona va bola, ustoz va shogird, murabbiy va
sportchi, tengdoshlar o‘rtasidagi munosabatlar) o‘zgartiruvchi salbiy ta’sirlarni ham yuzaga keltiradi. Shu bois
pedagogik hamjamiyat zamonaviy axborot ingilobining imkoniyatlari va xavflarini aniglashi, ulardan samarali
foydalanish hamda salbiy ta’sirlarga garshi turishni o‘rganishi zarur.

Bu borada akademik D.l. Feldshteynning 2009-yilda ilgari surilgan ilmiy garashlari alohida ahamiyat kasb
etadi. U zamonaviy bolalikning o‘ziga xos xususiyatlarini tahlil qilib, bugungi kunda bola kichik ijtimoiy muhitdan
chigib, keng va murakkab axborot makoniga kirib kelayotganini ta’kidlaydi. Bu makonda axborot ogimi tartibsiz,
tizimsiz va ko‘pincha nazoratsiz bo‘lib, u nafagat bolaning tafakkuriga, balki uning o‘zini anglashiga va dunyo-
garashiga ham sezilarli ta’sir ko‘rsatadi.

Yangi pedagogik yondashuvlarni izlashda ta’limni raqgamlashtirish, kompyuter va tarmoq texnologiyalaridan
foydalanish muhim ahamiyatga ega. Bu vositalar nafagat bilim makonini kengaytiradi, balki uni sifat jihatdan
o‘zgartiradi, axborot ogimini jadallashtiradi va shaxsdan mustaqil ravishda bilimlarni o‘zlashtirishni talab qiladi
Babaeva V.V., Kalinichenko A.V., Pak N.I., Popova T.I., Kolesova D.V., Telegina E.F., Filippov S.P.

3 UNESCO. ICT Competency Framework for Teachers. Paris, 2018.

Mazkur yondashuv insonning tez o‘zgaruvchan dunyoga moslashuvchanligini oshiradi. Chunki bugungi
kunda iqtisodiy, texnik va madaniy sohalarda global o‘zgarishlar yuz bermoqda. Shu nuqtayi nazardan axborot-
ning jamiyatdagi o‘rni alohida e’tiborga loyigdir (Mikhaylov V.A., 2012). Muallif ta’kidlaganidek, axborotni ishlab
chigarish va tarqatish hajmi shunchalik ortdiki, an’anaviy gayd etish, gayta ishlash va uzatish usullari yetarli
samara bermayapti. Bu esa jamiyatning virtualizatsiyasini kuchaytirib, axborotni qulay shaklda olish va undan
foydalanish imkoniyatlarini kengaytirmoqda.

Bugungi kunda virtual makon insonni o‘gishni o‘rganishga o‘rgatadigan muhitga aylanib bormoqda.

Yuqorida bayon etilgan fikrlar u yoki bu darajada axborotni nazariy fikrlashni shakllantirishning asosi sifa-
tida ko'rib chiqish zaruratini keltirib chigaradi

Tadqiqotda jismoniy tarbiya mashg‘ulotlarida vizual texnologiyalardan foydalanish samaradorligini aniglash
uchun kuzatish, tahlil, so‘rovnoma va pedagogik tajriba metodlaridan foydalaniladi.

Sport ta’'limida axborot bilan boyitilgan o‘quv mubhitini yaratish o‘quvchilarning nazariy bilimlarini mustah-
kamlash, amaliy ko‘nikmalarini rivojlantirish hamda sport mashglarini to‘g‘ri bajarish texnikasini shakllantirishda
muhim ahamiyatga ega. Tahlillar shuni ko‘rsatadiki, ragamli texnologiyalar, multimedia vositalari, videodarslar,
animatsiyalar, interaktiv tagdimotlar va vizual modellashtirish usullari sport mashg‘ulotlarining samaradorligini
oshirish bilan birga, inklyuziv ta’lim imkoniyatlarini ham kengaytiradi.

An’anaviy sport ta’limida mashglar ko‘pincha o‘gituvchining og‘zaki tushuntirishi va amaliy ko‘rsatmasi
orqali o‘rgatiladi. Biroq barcha o‘quvchilar bir xil tezlikda, bir xil usulda va bir xil darajada o‘zlashtira olmaydi.
Aynigsa, jismoniy imkoniyati cheklangan, eshitishida, ko‘rishida, harakatlanishida yoki diggatni jamlashida
giyinchiliklari bo‘lgan o‘quvchilar uchun sport mashglarini oddiy og‘zaki tushuntirish yetarli bo‘iImasligi mumekin.
Shu sababli vizualizatsiya vositalari, video ko‘rsatmalar, grafik tasvirlar, animatsiyalar, subtitrlar, ovozli izohlar
va moslashtirilgan ragamli resurslar inklyuziv sport ta’limida muhim didaktik vosita sifatida namoyon bo‘ladi.

Vizual texnologiyalar yordamida sport mashglarining har bir bosqichini alohida ko‘rsatish, harakatni sekin-
lashtirilgan holatda tahlil qilish, mashq bajarishdagi xatolarni aniglash va ularni tuzatish imkoniyati yaratiladi.
Bu jarayon nafaqat sog‘lom o‘quvchilar, balki alohida ta’lim ehtiyojiga ega bo‘lgan o‘quvchilar uchun ham qulay
o‘quv muhitini shakllantiradi. Chunki har bir o‘quvchi o'z imkoniyati, tayyorgarlik darajasi va individual ehtiyojiga
mos holda mashqni kuzatishi, takrorlashi hamda o‘zlashtirishi mumkin bo‘ladi (1-jadval).

1-jadval: Sport ta’limida axborot va vizual texnologiyalarni qo‘llash natijalari

. Yonalsh | __________________ Natja____________________|

Harakat texnikasi video, animatsiya va vizual ko‘rsatmalar orgali tezroq va aniqroq

Sport mashglarini o‘zlashtirish tushuniladi

Turli jismoniy va individual ehtiyojga ega o‘quvchilar uchun moslashtirilgan ta’lim

Inklyuziv imkoniyatlar muhiti yaratiladi

O‘quvchi motivatsiyasi Darsga qizigish, faollik va ishtirok etish istagi kuchayadi

Mashglarni bajarishda aniglik, muvofiglik va 0'z-0‘zini nazorat qilish ko‘nikmalari

Amaliy ko‘nikmalar . .
rivojlanadi

Individual yondashuv Har blr o) guvchlmng jismoniy tayyorgarligi va imkoniyatiga mos topshiriglar berish
imkoniyati kengayadi

Mustagil ta’lim (0] quvchl!gr V|.deo dgrslar, elek‘tror_1 resurslar va ragamli platformalar orgali mustaqil
mashq gilish imkoniga ega bo‘ladi

O*quvchilar ortasida hamkorlik, o‘zaro yordam, bag‘rikenglik va teng ishtirok

L0 CE R muhiti shakllanadi

- . A Darsni rejalashtirish, nazorat qilish, baholash va individual yondashuvni tashkil
O‘gituvchi faoliyati S ) . .
etish jarayoni takomillashadi

Vizual texnologiyalardan foydalanish, aynigsa, yengil atletika, gimnastika, futbol, voleybol, basketbol va
boshqga sport turlarida murakkab texnik elementlarni o‘rgatishda samarali hisoblanadi. Masalan, sakrash,
yugurish, to'p uzatish, zarba berish, muvozanat saqglash kabi harakatlarni video va animatsiyalar orqali ko‘r-
satish o‘quvchilarda to‘g‘ri tasavvur hosil giladi. Inklyuziv yondashuv asosida esa bu mashqlar o‘quvchilarning
jismoniy imkoniyatiga garab soddalashtirilishi, muqobil topshiriglar bilan boyitilishi yoki yordamchi vositalar

orqali bajarilishi mumkin. Masalan, harakatlanishida qiyinchilik bo‘lgan o‘quvchilar uchun mashglar yengil-
lashtiriigan shaklda berilishi, eshitishida muammosi bo‘lgan o‘quvchilar uchun video materiallarga subtitr va
belgili ko‘rsatmalar qo‘shilishi, ko‘rishida giyinchilik bo‘lgan o‘quvchilar uchun esa ovozli izohlar, taktil belgilar
va sheriklik asosidagi mashqlar tashkil etilishi mumkin. Bu esa sport ta’limida barcha o‘quvchilarning teng
ishtirokini ta’minlashga xizmat qiladi. Shuningdek, axborot bilan boyitilgan o‘quv muhiti o‘quvchilarning mustaqil
fikrlashi, tahlil gilish qobiliyati va 0‘z-0'zini nazorat qilish ko‘nikmalarini rivojlantiradi. O'quvchi oz harakatini
videoyozuv orqgali kuzatib, xatolarini aniglashi va ularni tuzatishga harakat giladi. Inklyuziv ta’lim sharoitida bu
jarayon o‘quvchining o‘z imkoniyatini anglashiga, o‘ziga bo‘lgan ishonchini oshirishiga va ta’lim jarayonida faol
ishtirok etishiga yordam beradi.

Natijalar shuni ko‘rsatadiki, sport ta’limida vizualizatsiya vositalaridan foydalanish darslarning ko‘rgazmalil-
igini oshiribgina golmay, balki o‘quvchilarning individual ehtiyojlarini hisobga olish, ularni dars jarayoniga faol
jalb etish va sog‘lom ijtimoiy-psixologik muhit yaratishda ham muhim ahamiyat kasb etadi. Bunday yondashuv
o‘quvchilar ortasida o‘zaro hurmat, hamkorlik, bag‘rikenglik va qo‘llab-quvvatlash madaniyatini shakllantiradi.
Sport ta’limida axborot va vizualizatsiya vositalaridan foydalanish darslarning sifatini oshiradi, sport mashg-
larini o'zlashtirish jarayonini yengillashtiradi hamda ta’limning ko‘rgazmalilik, tushunarlilik, faollik, individual
yondashuv va inklyuzivlik tamoyillarini samarali amalga oshirishga xizmat giladi. Shu bois axborot bilan boyi-
tilgan va vizual texnologiyalarga asoslangan o‘quv muhiti barcha o‘quvchilar, jumladan, alohida ta’lim ehtiyojiga
ega bo‘lgan bolalar uchun ham qulay, xavfsiz va rivojlantiruvchi pedagogik maydon sifatida baholanadi.

Vizualizatsiya ta’lim jarayonida ma’lumotlarni tasviriy shaklda ifodalash usuli bo'lib, u insonning axborotni
gabul qilish xususiyatlariga asoslanadi. Tadqigotlar shuni ko‘rsatadiki, inson ko‘rish orqali olingan ma’lumotlarni
tezroq qabul giladi va uzoqroq eslab goladi. Shu sababli jismoniy tarbiya va sport mashg‘ulotlarida vizual vosi-
talardan foydalanish katta ahamiyat kasb etadi.*

Jismoniy tarbiya jarayonlarini axborot bilan boyitish ta’limning boshqa yo‘nalishlaridan o‘zining amaliy
yo‘naltirilganligi, harakat faoliyatiga bevosita bog'ligligi va ko‘rgazmalilik darajasining yuqoriligi bilan fargla-
nadi. Mazkur jarayon nafaqat nazariy bilimlarni yetkazish, balki ularni amaliy harakatlar bilan uyg‘unlashti-
rishni nazarda tutadi. Shu bois jismoniy tarbiyada axborot bilan boyitish oddiy ma’lumot berishdan iborat emas,
balki harakatni tushunish, tahlil gilish va ongli ravishda bajarishga yo‘naltiriigan murakkab pedagogik tizim
sifatida namoyon bo‘ladi. Avvalo, jismoniy tarbiya jarayonida axborot bilan boyitishning o'ziga xos jihati shun-
daki, u harakat faoliyatining mazmunini ochib berishga xizmat qiladi. Talaba mashqni bajarish bilan birga uning
fiziologik, biomexanik va metodik asoslarini ham anglaydi. Bu esa harakatlarni avtomatik emas, balki ongli va
magsadga muvofiq bajarishga olib keladi. Natijada o‘zlashtirish sifati oshadi va xatolar soni kamayadi.

Ikkinchi muhim xususiyat - axborotning vizual va amaliy shaklda uzatilishidir. Jismoniy mashglarni o‘rga-
nishda matnli yoki og‘zaki tushuntirish yetarli bo‘lmaydi, balki video, animatsiya, grafik modellar kabi vositalar
orqali ko‘rgazmali tarzda tushuntirish zarur. Bu esa harakatni tezroq idrok etish va eslab golishni ta’minlaydi.
Shu jihatdan jismoniy tarbiya jarayonini axborot bilan boyitish vizualizatsiya bilan uzviy bog'liq holda amalga
oshiriladi.

Yana bir o‘ziga xoslik - axborot bilan boyitishning individual-differensial yondashuvni ta’minlash imkoni-
yatidir. Har bir talabaning jismoniy tayyorgarlik darajasi, qobiliyati va qiziqishlari turlicha bo‘lganligi sababli,
ularga beriladigan axborot ham moslashtiriigan bo'lishi lozim. Zamonaviy axborot texnologiyalari bu jarayonni
samarali tashkil etishga yordam beradi, ya’ni har bir talaba o'z imkoniyatiga mos darajada bilim va ko‘nikmalarni
egallashi mumkin.

Shuningdek, jismoniy tarbiya jarayonlarini axborot bilan boyitish talabalarning motivatsiyasini oshirishda
muhim rol o‘ynaydi. Interaktiv materiallar, vizual vositalar va ragamli platformalar o‘quv jarayonini giziqarli va
faol shaklga keltiradi. Bu esa talabalarni dars jarayoniga jalb etish, ularning mustagqil ishlashga bo‘lgan intilishini
kuchaytirish va sog‘lom turmush tarziga nisbatan ongli munosabatni shakllantirishga xizmat giladi.

Jismoniy tarbiya jarayonlarini axborot bilan boyitishning o'ziga xosligi uning amaliy faoliyat bilan integrat-
siyalashganligi, vizual ko‘rgazmalilikka asoslanganligi, individual yondashuvni ta’minlashi hamda motivatsion
mubhitni kuchaytirishi bilan belgilanadi. Mazkur yondashuv jismoniy tarbiya mashg‘ulotlarining samaradorligini
oshirish va talabalarning har tomonlama rivojlanishiga xizmat qiluvchi muhim pedagogik omil hisoblanadi.

Jismoniy tarbiya tizimi an’anaviy ravishda amaliy faoliyatga yo‘naltiriigan bo‘lsa-da, zamonaviy pedagogik
yondashuvlar bu jarayonni nazariy bilimlar bilan integratsiyalashni talab etadi. Axborot bilan boyitish jarayoni
o‘quvchilarga harakatlarning ilmiy asoslarini tushuntirish, ularning fiziologik va biomexanik jihatlarini anglash
imkonini beradi (1-rasmga qarang).

4 International Olympic Committee. Olympic Values Education Programme. Lausanne, 2022.

AXBOROT, VIZUALIZATSIYA VA INKLYUZIV TA’LIM MODELI

ILMIY ASOSLAR VIZUALIZATSIYA MOEEE\%H%I%SH METODIKA
: ; Video va animatsiya Individual ehtiyoil Motivatsiya
Haratgtzfrzgﬁiétaim?ﬂgﬁanish - Grafik modellar - sﬂb?;;riaa :Udlizc?zz; - Tushuntirish
Tizimli bilim Slow-motion tahlil Moslashtirilgan mashqlar Amaliy mashq
Mustagil o'rganish Ko'rgazmalilik Yordamchi vositalar Differensial topshirig
Xatolarni ko'rish Teng ishtirok Tahlil va refleksiya

} l l l

PEDAGOGIK SHARTLAR

Qulay va xavfsiz muhit Differensial yondashuv Hamkorlik madaniyati

Barcha o'quvchilar uchun Topshiriglarni imkoniyatga O‘zaro yordam, hurmat va

mos sharoit yaratish moslashtirish bag'rikenglikni rivojlantirish
NATIJA

Tez va sifatli o‘zlashtirish
Motivatsiya va mustaqillik oshadi

Xatolar kamayadi, harakat texnikasi yaxshilanadi
Barcha o‘quvchilar uchun teng ishtirok ta’minlanadi
Faollik, samaradorlik va ijtimoiy moslashuv ortadi

1-rasm: Axborot va vizualizatsiya modeli

Axborotlashtirilgan ta’lim muhitida talabalar fagat mashqlarni bajaribgina golmay, balki ularning mazmuni,
ahamiyati va ta’sir mexanizmini tushunishga ham harakat giladilar. Bu esa ongli o‘rganish jarayonini shakllan-
tiradi va o‘zlashtirish samaradorligini oshiradi.

Shuningdek, axborot bilan boyitish quyidagi pedagogik natijalarga olib keladi:
»  bilimlarning tizimliligi va izchilligini ta’minlaydi;
» talabalarning mustaqil ta’lim olish kompetensiyasini rivojlantiradi;
e 0'‘quv jarayonini interaktiv va qiziqarli qgiladi;

»  motivatsiyani ichki ehtiyoj darajasiga olib chigadi.

Vizualizatsiya ta’lim jarayonida axborotni ko‘rgazmali shaklda taqdim etish orgali uni tez va samarali
o'zlashtirishga xizmat giladi. Jismoniy tarbiya va sport mashg‘ulotlarida vizualizatsiya alohida ahamiyatga ega,
chunki harakat faoliyati ko‘proq ko'rish orgali o‘zlashtiriladi.

Vizual texnologiyalarning asosiy turlari quyidagilar:

* videodarslar va animatsiyalar;
»  grafik modellar va diagrammalar;
»  sekinlashtirilgan videotahlil;
* interaktiv tagdimotlar va simulyatsiyalar.
Vizualizatsiya quyidagi didaktik afzalliklarni ta’minlaydi:
* murakkab harakatlarni bosgichma-bosgich tushuntirish imkonini beradi;
«  xatolarni aniglash va tahlil gilishni osonlashtiradi;
» o‘quvchilarning eslab qolish darajasini oshiradi;

* individual yondashuvni ta’'minlaydi.

Natijada, vizual texnologiyalar yordamida jismoniy mashqglarni o‘zlashtirish jarayoni tezlashadi va sifat
jihatidan yaxshilanadi.

Jismoniy tarbiya mashg‘ulotlarida axborot va vizual vositalardan foydalanish tizimli yondashuvni talab
etadi. Ushbu jarayon quyidagi metodik bosqichlarda amalga oshiriladi:

1. Motivatsion bosqich - vizual materiallar orgali gizigishni oshirish;
2. Tushuntirish bosgqichi - video va grafiklar asosida izohlash;

3. Amaliy bosgqich - mashqglarni bajarish;

4. Tahlil bosgqichi - videotahlil orqali xatolarni aniglash;

5. Refleksiya bosgichi - natijalarni baholash va tuzatish.

Ushbu metodika ta’lim jarayonini samarali tashkil etish va talabalarning faol ishtirokini ta’minlash imkonini
beradi.

Tadgiqot natijalari shuni ko‘rsatdiki, jismoniy tarbiya va sport sohasida ta’lim jarayonlarini zamonaviy
axborot texnologiyalari asosida tashkil etish hamda vizualizatsiya vositalaridan keng foydalanish o‘quv jarayo-
nining samaradorligini sezilarli darajada oshiradi. Xususan, axborot bilan boyitilgan ta’lim mubhiti o‘quvchilarning
bilim olishga bo‘lgan qizigishini kuchaytiradi, ularning mustagqil fikrlashini rivojlantiradi va o‘quv materiallarini
chuqurroq o‘zlashtirishiga xizmat giladi. Bunday muhitda taqdim etilayotgan ma’lumotlar turli ko‘rinishlarda -
matn, rasm, video, animatsiya va interaktiv platformalar orgali yetkazilishi o‘quvchilarning idrok qilish jarayonini
yengillashtiradi.

Vizualizatsiya vositalaridan foydalanish, ayniqgsa, sport texnikalarini o‘rgatishda muhim ahamiyat kasb
etadi. Harakatlarning ketma-ketligi, to‘g‘ri bajarilish mexanizmi va texnik jihatlari vizual ko‘rinishda namoyish
etilganda, o‘quvchilar ularni tezroq tushunadi va amaliyotda samarali qo‘llay oladi. Bu esa murakkab harakat
faoliyatlarini o'zlashtirish jarayonini optimallashtiradi hamda xatolar sonini kamaytiradi. Shuningdek, zamonaviy
texnologiyalar asosida tashkil etilgan darslar interaktivlikni ta’'minlaydi. Interaktiv metodlar orgali o‘quvchilar
dars jarayonida faol ishtirok etadilar, fikr almashadilar, oz bilimlarini amalda sinab ko‘radilar. Natijada ta’lim
jarayoni bir yo‘nalishli emas, balki o‘qgituvchi va o‘quvchi o‘rtasidagi samarali hamkorlikka asoslangan tizimga
aylanadi.

Tadqigot doirasida ishlab chigilgan metodikaning amaliy samaradorligi tajriba-sinov ishlari orqali tasdiglandi.
Olingan natijalar shuni ko‘rsatdiki, mazkur metodika asosida tashkil etiigan mashg‘ulotlar o‘quvchilarning
jismoniy tayyorgarligi, texnik ko‘nikmalari va nazariy bilimlari darajasini oshirishga ijobiy ta’sir ko‘rsatadi. Shu
bois taklif etiigan yondashuvni jismoniy tarbiya va sport ta’'limi tizimiga keng joriy etish magsadga muvofiq
hisoblanadi.

